
1. KASU PRAKTIKOA (10 puntu)

2026ko abuztuaren lean nekazaritzako eta abeltzaintzako salerosketa-azoka bat egingo da
Bizkaiko udalerri batean, eta azokan albaitari ofizial aritzeko izendatu zaituzte. Hainbat
ustiategitako animaliak eramango dituzte; ustiategi guztiak azokatik 70km-tik gorako
distantziara daude.

2026ko uztailaren 20an, indarrik gabe utzi zen Eusko Jaurlaritzaren 2026ko urtarrilaren 30eko
Agindua, Dermatosi Nodular Kutsakorraren aurkako kautelazko neurriak hartzen dituena.
Beraz, baimenduta dago behiak abeltzaintza-azoketan egotea.

Testuinguru horretan, behi-aziendaz gainera, zaldiak, ardiak, ahuntzak eta txakurrak egotea
baimendu da.

Zehazki, azokaren baimenean honako hauek agertzen dira:

- Behi-azienda: Bizkaiko 2 ustiategi, IBR 4 kalifikazioa dutenak, Arabako ustiategi bat, IBR
3 kalifikazioa duena, Bizkaiko beste bat, IBR 1 kalifikazioa duena, eta Nafarroako bat,
IBR kalifikaziorik gabea.

- Zaldi-azienda: Bizkaiko 5 ustiategi, Arabako 2 ustiategi eta beste bat Hendaiakoa (Ipar
Euskal Herria).

- Ardi-azienda: Nafarroako 2 ustiategi, urtebetetik gorako ardiak dituztenak, biek ere
aharidunak.

- Ahuntz-azienda: Kantabriako 2 ustiategi, behi-aziendekin bizi diren ahuntz helduak
dituztenak.

- Erakustaldi bat, bi artzain-txakurrekin.

1.1. Abere-osasunaren arloan, Bizkaiaren egungo estatus sanitarioa kontuan hartuta, adierazi ea
osasun-ziurtagiriren bat eskatu behar den animalia-espezie bakoitzerako, eta, hala bada, zer
egiaztatu behar duen ziurtagiri horrek. (1,6 puntu)

1.2. Azokaren baimenean, parte hartuko duten ustiategien eta animalien zerrenda jasotzen da.
Adierazi zer egiaztapen egingo zenituzkeen animalien trazabilitatea espeziearen arabera
frogatzeko. (1,2 puntu)

1.3. Animaliak hainbat ibilgailutan iritsi dira azokara. Adierazi zer dokumentazio aurkeztu beharko
lizuketen garraiolariek eta zer alderdi kontrolatuko zenituzkeen, ongizateari dagokionez,
animaliak garraioetatik deskargatzean. Animaliak deskargatzean, ikusi duzu behi batekin batera
doan txahalak guztiz orbaindu gabe duela zilborra. Azaldu nola jardun kasu horretan. (1,6 puntu)



¢

1.4. Adieraz ezazu animalien ongizatearen arloko zer betekizun orokor egiaztatuko zenituzkeen
animaliak azokan egongo diren instalazioetan. (0,6 puntu)

2. Azoka egin zenetik 6 aste igarota, abeltzaintza-saneamenduko kanpaina egin da azokan parte
hartu zuen Bizkaiko ustiategi batean. Ustiategi horretan, behien azpi-ustiategia (IBR4 ) eta
ahuntzen azpi-ustiategia daude. Kanpaina honetan, behi-azienda batek, tuberkulina-injekzio
intradermiko sinplea jarri zaionean, 5 mm-gehikuntza izan du larruazal-tolesturaren lodieran.
Berriki kontratatutako kanpaina-albaitariak horren berri eman dio Abeltzaintza Zerbitzuari.

2.1. Kontuan harturik Bizkaia ofizialki tuberkulosirik gabeko lurralde historikoa dela eta O
prebalentzia duela, adieraz ezazu albaitari ofizial gisa zer jarduketa gauzatu behar dituzun kasu
honen ikerketan. (2,7 puntu)

2.2. Hiltegian, aipatutako animaliaren laginak hartu dira. Adierazi zer motatako lagin biologikoak
bidali behar diren laborategira, zein laborategitara, zer proba egin behar diren laborategian, zer
neurri hartu behar diren fase honetan eta emaitzen baliozkotasuna. (1,3 puntu)

2.3. Laborategiak jakinarazi dizu anatomia patologikoan ez dagoela tuberkulosiarekin
bateragarri den lesiorik. Aipatu zer jarduketa gauzatu behar diren hemendik aurrera. (1
puntu)



2. KASU PRAKTIKOA (10 puntu)

Bizkaiko Foru Aldundiko Abeltzaintza Zerbitzuan urte asko eman dituzu albaitari, eta egun
sektoreak aho batez aitortzen du gaitasun handia duzula abere-osasunaren eta abeltzaintza-
ekoizpenaren alorretako aholkularitza-kontuetan.

Karrantzan eta Artzentalesen montxina arraza hazten duten bi abeltzain etorri zaizkizu, euren
txahalak baterako ustiategi batean gizentzen hasi nahi dituztelako, arraza horretako okelari
ikusgaitasuna emateko eta euren ustiategien errentagarritasuna eta erresilientzia hobetzeko.
Ustiategi berrian, beraz, titulartasun juridiko bakar baten pean gizenduko lirateke bi
ustiategietatik etorritako txahalak.

Gizendegia Sopuertako udalerrian jarri nahi dute, Karrantzako abeltzaintza-dentsitate
handiak lurraren erabileraren eta pabiloi berrien kokapenaren gainean sortzen duen lehia
saihesteko. Ideia nagusia da 500 txahaleko gizendegi intentsibo bat martxan jartzea. Montxina
arrazako txekorren ekoizpen-ezaugarriak eta konformazioa kontuan hartuta, estimatzen dute
15-18 hilabeteko adin-tartearen barruan lortuko direla abereak hiltzeko baldintzarik onenak.
Abereak gizendegian egongo dira gizentzen amaitu arte, eta zuzenean bidaliko dituzte
hiltegira.

1. Aurreikusitako pabiloi berrirako, beharrezkoa da proiektu tekniko bat egitea eta dagokion
ingurumen-ebaluazioko prozedura izapidetzea, jarduera sailkatuaren lizentzia lortzeko.
Kontuan harturik 10/2021 Legea, Euskadiko Ingurumen Administrazioarena, eta 50/2025
Dekretua, Euskal Autonomia Erkidegoko abeltzaintzako ustiategietako arau teknikoak,
higieniko-sanitarioak eta ingurumenekoak ezartzen dituena, erantzun iezaiezu kontu hauei:
(1,2 puntu)

- 1.1. Kalkula itzazu azienda larrien unitateak (AzLU) aurreikusitako abere kopurutik
abiatuta. (0,1 puntu)

- 1.2. Adieraz ezazu zein diren proiektuari aplikatu beharreko ingurumen-ebaluazioko
prozedura (justifikatu erantzuna indarreko araudiari erreferentzia eginez) eta prozedura hori
burutzen duen ingurumen-erabakia. (0,2 puntu)

- 1.3. Zerrendatu itzazu, hurrenkera kronologikoan, jarduera abian jartzeko behar den
administrazio-prozeduraren fase nagusiak. (0,5 puntu)



- 1.4. Adierazi gutxienez zer distantzia egon behar den pabilioitik lurraldeko elementu
hauetara: (0,4 puntu)

Hiru-lurzoruaren mugara.

Etxebizitza bakartuetara.
Abeltzaintzako beste pabilioi batzuetara.
Beste partzela batzuekiko mugara.

2. Aurkeztutako dokumentazioa ikusita, eta dagokion ikuskapen-bisitaren ostean, egiaztatu da
proiektatutako pabiloiak 1053/2022 Errege Dekretuaren 5.13 artikuluan ezarritako ostatu-
baldintzak betetzen dituela aurreikusitako animalia guztientzat, eta, beraz, bidezkoa da
abeltzaintza arloko txosten sektoriala egitea.

Arrazoitu: (3,4 puntu)
- 2.1.Eginbeharreko txostenaren epeak eta ezaugarriak. (0,3 puntu)

- 2.2. Deskribatu, behi-haztegiak antolatzeko arauak ezartzen dituen 1053/2022 Errege
Dekretuaren 6. artikuluari jarraituz, higiene, osasun eta biosegurtasun arloko zer baldintza
izango dituen proiektatutako gizendegiak. (3,1 puntu)

3. Behin dena onetsita, nola sailkatuko eta inskribatuko zenuke ustiategi hori Abeltzaintza
Ustiategien Erregistroan (REGA) behi-haztegiak antolatzeko arauak ezartzen dituen
1053/2022 Errege Dekretuaren arabera? (1 puntu)

4. Sustatzaileak abeltzaintzako partzeletarako ongarri gisa erabiliko du simaurra. (2,3 puntu)
- 4.1. Deskribatu ustiategi horretako simaurraren kudeaketa. (1,3 puntu)

- 4.2, Biltegiratze-sistemaren bolumena kalkulatzeko, agintaritza eskudunak baimendutako
edozein irizpide edo balio erabili ahal izango da. EAEren kasuan, erreferentziazko araua, bai
proiektatutako simaurtegiaren edukiera kalkulatzeko eta bai simaurra lurrean ongarri gisa
aplikatzean hainbat elementuri ezarri beharreko distantzia kalkulatzeko, 50/2025 Dekretua
da, Euskal Autonomia Erkidegoko abeltzaintzako ustiategietako arau teknikoak, higieniko-
sanitarioak eta ingurumenekoak ezartzen dituena. (1 puntu)

4.2.1. Deskribatu nola kalkulatuko zenukeen simaurra biltegiratzeko gutxieneko
ahalmena ukuiluan hazitako AzLU kopuruarentzat.



4.2.2. Kalkulatu zer distantzia gorde behar den, gutxienez, honako hauei simaurra ongarri
gisa aplikatzeko:

e landa-bideei.

e Tokikoetaeskualdeko errepideei.

e [Etxebizitzeieta etxebizitza-guneei (norbere etxebizitza izan ezik).

e Ur-ibilguetatik hurbileko lurrei.

5. Gizendegiaren jabeek, konturatu direnean haien lurrak ez direla nahikoak simaur-ekoizpen
estimatua xurgatzeko, pentsatu dute lur-ongailuen (ongarriak eta medeagarri organikoak)
elaborazioan espezializatutako eraldaketa-instalazio baten zerbitzuak erabiltzea. (2,1 puntu)

- 5.1. Simaur-soberakina kudeatzeko orduan, zer motatako SANDACH materiala da behi-
simaurra, 1069/2009 (EB) Erregelamenduaren arabera? (0,1 puntu)

- 5.2, Abeltzainak iraulki-kamioi autopropultsatu bat dauka, simaurra eramateko nahikoa
ahalmen duena. Adieraz ezazu garraio hori baimendu eta erregistratzeko zer izapide egin
behar dituen eta zein agintari eskudunengana jo behar duen. (0,2 puntu)

- 5.3. Behin dinamika abian jarri ondoren, adieraz ezazu zein agintaritza eskudunek
kontrolatuko duen, ezarritako maiztasunarekin, SANDACH garraio hori. (0,1 puntu)

- 5.4 Adieraz ezazu garraioarekin lotutako alderdi nagusiak nola kontrolatuko zenituzkeen
trazabilitateari, baldintza higieniko-sanitarioei eta identifikazioari dagokienez. (1,7 puntu)



